
Pleiv catolica   
             Medel/Lucmagn     
  
  
 
 
 
 

Invitaziun 
 

alla radunonza generala dalla pleiv Medel/Lucmagn, 
venderdis, ils 12 d’avrel 24, allas 20.00 uras 

ell’aula dalla scoletta a Curaglia 
 
 
Nus publichein il rapport da quen e gestiun sin nossa pagina da casa : 
https://www.medel.ch/pleiv/beinvegni. Ins anfla tal denton era en baselgia ni sin canzlia 
(naven d’entschatta avrel). La versiun digitala saveis dumandar sut 
pleiv.medel@gmail.com. 
 
 
 
Tractandas 

1. Avertura 
2. Nominaziun d’inA dumbravuschs 
3. Approbaziun dalla gliesta da tractandas 
4. Approbaziun dil protocol dils 30 da mars 2023 
5. Communicaziuns 
6. Informaziun dil niev sistem da rendaquen 
7. Activitads per 2024 
8. Elecziuns 

- Ugau-baselgia administrativ S.Martin e S.Clau 
- 2 assessurAs 
- presidentA  

9. Rendaquen 2023 
a.) Rapport annual dil cassier 
b.) Rapport dils revisurs ed approbaziun dil quen 2023 

10. Presentaziun ed approbaziun dil preventiv 2024 
11. Fixar il pei da taglia pigl onn 2024 
12. Varia 

 
 
 
 
 

Val Medel, mars 2024 
Per la pleiv da Medel/Lucmagn 

La suprastonza 

Pleiv catolica   
             Medel/Lucmagn     
  
  
 
 
 
 

Protocol 
 

dalla radunonza generala dalla pleiv Medel/Lucmagn, 
gievgia, ils 30 da mars 23, allas 20.00 uras 

ella sala dalla scola veglia a Platta 
 
 
 
 
Tractandas 

1. Avertura 
2. Nominaziun d’in dumbravuschs 
3. Approbaziun dalla gliesta da tractandas 
4. Approbaziun dil protocol dils 12 da matg 2022 
5. Communicaziuns 
6. Elecziuns 

- Ugau-baselgia administrativ S.Martin e S.Clau 
- assessurs 
- secretaria 

7. Rendaquen 2022 
c.) Rapport annual dil cassier 
d.) Rapport dils revisurs ed approbaziun dil quen 2022 

8. Presentaziun ed approbaziun dil preventiv  2023 
9. Fixar il pei da taglia pigl onn 2023 
10. Varia 

 
1. Avertura 

Il president dalla pleiv Gabriel Venzin-Marty fa in cordial beinvegni als presents ed 
engrazia per prender peda per ils fatgs dalla pleiv. Ils presents ein seradunai per 
selaschar informar tgei ch’ei curriu e passau igl onn 2022. 
 
La suprastonza beneventa dunna Petronella Meier-Spescha sco hosp. 
 
Il rapport da gestiun e quen ei vegnius publicaus silla pagina da casa. Ils 
parochians han giu la pusseivladad da sesurvi dil document sin spurtegl 
dall’administraziun communala ni odem baselgia. Tgi che ha giavischau ha 
survegniu tarmess il rapport a casa. La gliesta da tractandas ei vegnida publicada 
ad uras e la radunonza generala sa entscheiver. 
 
Gia ei in onn da lavur e travaglia finius dapi che nus essan sevesi en quella 
constellaziun avon in onn a Curaglia. Igl andament en pleiv funcziuna, la pleiv 
vegn d’organisar ualti mintga dumengia ina messa. Biars mauns segidan e lavuran 
communablamein. E tuttina ha ei num da prender peda e da mirar criticamein el 
futur. La pleiv medelina sto sedestadar e dar in stausch per sefatschentar culla 
damonda co ei mondi vinavon cun la pleiv. La suprastonza ha instradau la 
discussiun e menziunescha ch’ei drovi agid sin tuts camps. Ei drova lecturs, 

persunas che s’engaschan en suprastonza, ella pastoraziun, per crear survetschs 
divins dil plaid e cunzun forzas creativas che sefatschentan dil futur. 
Communablamein s’organisein nus e dein niev slontsch en pleiv.   
 
Nus vein survegniu las perstgisas suandontas: Marlies Venzin, Fuorns 
 

2. Nominaziun d’in dumbravuschs 
La raspada elegia Alfons Venzin sco dumbravuschs. 
 

3. Approbaziun dalla gliesta da tractandas 
Ils parochians approbeschan unanimamein la gliesta da tractandas. 
 

4. Approbaziun dil protocol dils 12 da matg 2022 
Il protocol dalla davosa radunonza generala dalla pleiv ei staus allegaus al rapport 
annual da 2022 aschia che tuts interessai als fatgs dalla pleiv han saviu prender 
investa. La damonda dil parsura schebein ins giavischi da preleger tal vegn 
refusada. Aschia vegn il protocol approbaus unanimamein cun engraziar 
grondamein a nies secretari Patric Gienal. 
 

5. Communicaziuns 
a) La suprastonza da pleiv dat in sguard anavos digl onn 2022 
 
Rapport dils ugaus Claudio Pally: (ugau administrativ) Werner Venzin: 
(ugau tecnic) 
Igl ugau tecnic Werner Venzin menziunescha ch’ils zenns dalla baselgia S.Martin a 
Platta tuchien puspei en tutta harmonia suenter ina gronda sanaziun. Denton 
fagein nus quitaus e fastedis dil surcombras dalla baselgia S.Martin. Il decuors dils 
onns ha tal pitiu fetg. Aschia ha la suprastonza priu ina decisiun buca sempla da 
capir per in ni l'auter. Numnadamaein che las messas vegnien celebradas a 
Curaglia entochen che nus vein ils resultats. Ils resultats ein meins 
empermettents. Tenor ils experts setracta ei d’ina mazeraziun. Quei ei in process 
chemic che destruescha il lenn. 
 
Igl ugau administrativ Claudio Pally menziunescha ch’el hagi gia abdicau avon in 
onn e seigi restaus aunc per segidar. El resti vinavon engaschaus en pleiv sco per 
exempel cun separticipar alla cumissiun da capluttas. A nos calusters Alice e Pauli 
in cordial engraziament per lur lavur. Nus selegrein mintgamai dils sanctuaris 
schubers e bials ornai da tut temps. 
 
 
Secretariat 
Il secretari Patric Gienal ha abdicau sia plazza sin fin fevrer 2023. Nus engraziein 
ad el per la buna lavur. Il president menziunescha ils puncts suandonts: 
 
 
President Gabriel Venzin-Marty 
L'Uniun da giuventetgna Medel ha astgau embellir la fiasta da s.Carmel, 
Sontgilcrest e la dumengia dil s.Rusari cun sia parada usitada. Nies Chor baselgia 
Medel ei staus activs tenor pusseivladad ed ha cantau messa. L’Uniun da dunnas 
ha organisau e creau il tscheri pascal sco era las candeilas usitadas da Pastgas. 
 
Ils survetschs divins digl onn 2022 ein vegni celebrai da sur Giusep, sur Alexi e da 
sur Mathew. Nus engraziein grondamein. Dapi ils 2019 ei sur Mathew engaschaus 
parzialmein en nossa pleiv da Medel. Cun il davos d’uost ha sur Mathews abdicau 
sia plazza sco plevon a Sedrun e Medel. Nus giavischein ad el per siu futur tut mo 

il bien. Sur Alexi vein nus vinavon saviu beneventar en nossa pleiv. Vinavon era il 
pader dalla claustra e la gruppa liturgica. 
 
La suprastonza dalla pleiv ha salvau igl onn 2022 otg sedutas. En quellas ha ella 
giu da discuorer e decider da differents temas che gidan ad aministrar nossa pleiv. 
Il president fa attents al rapport annual distribuiu cun differents detagls. Ord quels 
temas multifars picla el ora treis che han dau dabia lavur: eleger in niev secretari 
e sefatschentar co organisar, studegiar co reagir cun la problematica dil 
surcombras da S.Martin e sefatschentar dalla sanaziun dalla via principala a 
Curaglia (parcadis, plazs e lingias). 
 
Il president engrazia grondamein a ses consuprastonts per la buna lavur e per la 
collavuraziun fetg amicabla. 
 
b) Il president dalla pleiv dat in sguard dallas sfidas per il 2023 
Ina gronda sfida vegn ad esser d’organisar ils survetschs divins en pleiv. Sur Alexi 
e sur Venzin vegnan era pli vegls e san buca surprender la pastoraziun cumpleina 
enta Medel ed en Tujetsch. Proximamein sentupein nus culs augsegner per 
sediscuorer da lur engaschi. Vinavon contactein nus la claustra per agid. 
Novissimamein ei sur Kurian da Mustér nies plevon administratur. Nus giavischein 
dalla pleiv da Mustér in sustegn. Cu els han giu lur vacanza ein ils dus augsegners 
era s’engaschai fermamein. 
 
Las treis pleivs ein en discussiun co continuar il futur. Ils pertuccai organiseschan 
ina collavuraziun pli stretga e lavuran en direcziun d’ina regiun pastorala. Nus 
separticipein a quella runda che vegn tgamunada da Flurina Cavegn. 
 
La suprastonza organisescha e contrahescha da niev il sistem da parcar a Platta. 
Ils dus possessurs dil terren sper las vias ein cantlis da schar parcar ils parochians 
sin lur terren a caschun da messas grondas e talas cun bia glieud. La suprastonza 
dalla pleiv porscha persuenter maun ad els ed affittescha la parcella dalla pleiv 
pertuccada ad els. Quella vegn pia buca messa ella capiala a caschun dalla 
surdada da tuttas parcellas dalla pleiv. Quella nova surdada succeda quest atun. 
 
La suprastonza organisescha co sanar il surcombras da S.Martin. 
 
En quei connex fa la suprastonza ponderaziuns fundadas co agir pertuccont il 
scaldar dallas baselgias. Sco enconuschent eis ei tissi da scaldar las baselgias 
memia fetg e silsuenter schar sferdentar massivamein (igl unviern). Igl ei da 
ponderar da rudien da duvrar ina baselgia mo igl unviern e l’autra la stad. 
 
La lavur dalla cumissiun da capluttas continuescha. Il senn da tala ei d’organisar 
la lavur ed ils cuosts a moda fetg efficienta. Vinavon han las capluttas da Soliva, 
Fuorns e Darein da basegns d’ina remedura. 
 
La suprastonza da pleiv instradescha la discussiun en pleiv pertuccont co vinavon. 
Ella giavischa da parochians e da funcziunaris da s’inscuntrar e discussiunar il 
tema. 
 
La lavur ella gruppa regiun pastorala continuescha. La finamira ei da collavurar 
meglier e da studegiar co implementar ina regiun pastorala. 
 
Nus continuein cun las contractivas da fusiunar las duas fundaziuns da S.Martin e 
S.Clau. Quei succeda cun signur Folz digl ordinariat da Cuera. 

Il president dalla pleiv engrazia per tut engaschi e giavischa igl onn 2023 ina 
discussiun critica e creativa en caussa. 
 

6. Elecziuns 
Ugau baselgia administrativ S.Martin e S.Clau 
Nies consuprastont Claudio Pally ha giu menziunau a caschun dalla davosa 
radunonza generala da vuler seretrer definitivamein uonn da siu post. Il Claudio ei 
12 onns staus engaschaus en suprastonza. El fa lavur exacta e precisa e ed 
offniescha siu meini en caussa. El fa quei a moda ponderada, critica e fetg 
constructiva. Ad el s’auda in grond engraziament per sia lavur prestada. Il 
president surdat ad el persuenter in pign present. Il Claudio vegn vinavon a star 
fideivels alla pleiv. Aschia segida el a tgirar la caplutta a Soliva cun sia consorta, 
la statua da s. Paul ella Fravia e sco ugau administrativ la caplutta da Fuorns. El 
segida vinavon ella cumissiun dallas capluttas ed ellas discussiuns cugl ordinariat 
pertuccont la fusiun dallas fundaziuns da S.Martin e S.Clau.  
 
Aschia ha ei num d’eleger in successur. Alla suprastonza eis ei buca reussiu da 
pladir in successur. Aschia dat il president il plaid alla raspada e damonda per 
propostas. 
 
Ei gartegia buca d’eleger enzatgi ord il miez dils presents. 
 
AssessurAs 
Per rinforzar la lavur en suprastonza enquera la suprastonza ulteriuras persunas 
che segidan sco assessurAs. Il president damonda la raspada da far propostas. 
 
Ei gartegia buca d’eleger enzatgi ord il miez dils presents. 
 
Secretaria 
Il secretari Patric Gienal ha abdicau sia plazza sin fin fevrer 2022. La suprastonza 
ha publicau el Fus, sin tabla nera e fatg inserats. Cun plascher ha la suprastonza 
survegniu l’annunzia dalla Petronella Meier-Spescha d’Andiast. En discuors cun 
ella vein nus saviu seperschuader da survegnir ina persuna fetg qualificada. Ella 
tgira ulteriuramein las quater pleivs entuorn Breil, ha gronda experientscha e 
vegn a saver seprofitar dallas sinergias. Nus essan secunvegnir cun ella da pagar 
la summa annuala da frs. 6600.- brutto. Ella ha giavischau da saver desister da 
scriver protocol. Ella fa buca part dalla suprastonza. Tala ha elegiu ella e giavischa 
dalla radunonza generala da confirmar quella elecziun. 
 
Petronella Meier-Spescha vegn elegida sco secretaria dalla pleiv da Medel. Ella 
vegn engaschada tenor il contract elavuraus. Nus gratulein ad ella e giavischein 
buna collavuraziun. 
 

7. Rendaquen 2022 
a.) rapport annual dil cassier 
Il cassier Emil Pally presenta il quen da 2022 cun gudogn da frs. 27'044.42. Il 
capital agen munta a frs. 160’601.03. La taglia da cultus summa a frs. 65'848.55. 
Tier las expensas summa la paga dils plevons frs. 11'850.00  
 
Il quen siara cun entradas da frs. 120'284.57 e cun expensas da frs. 93'240.15, 
quei seresulta in surpli d’entradas da frs. 27'044.42. Ils mieds liquids dalla pleiv 
muntan per ils 31.12.2022 frs. 195'937.85. 
 
Il president Gabriel engrazia al cassier Emil per la presentaziun dil quen e per la 
buna lavur prestada. 

b.) rapport dils revisurs ed approbaziun dil quen 2022 
Il revisur da quen Susanna Venzin prelegia il rapport dils revisurs da quen ch’ei 
aschuntaus al rapport da gestiun. 
 
En num dils revisurs da quen propona ella d’approbar il quen dalla pleiv 
Medel/Lucmagn per ils 31 da december 2022 e da dar scarica alla suprastonza ed 
a tuts funcziunaris renconuschend lur buna lavur e lavur prestada prestada igl 
onn 2022. Vinavon d’admetter alla suprastonza ed a tuts funcziunaris dalla pleiv da 
Medel/Lucmagn in sincer Dieus paghi per la buna e cunscienziusa lavur prestada 
igl onn 2022. 
 
Il quen dalla pleiv per 2022 vegn approbaus unanimamein cun admetter 
in grond engraziament a nies cassier Emil per la buna lavur prestada 
 
 

8. Presentaziun ed approbaziun dil preventiv 2023 
Il cassier Emil presenta il preventiv per 2023. Tier las entradas ed expensas ha ei 
buca dau grondas midadas. Il preventiv per 2023 ei previus cun entradas da frs. 
110'185. e cun expensas da frs. 99'700.00 quei che dat in surpli d'entradas da 
10'485.00. 
 
Ils presents approbeschan unanimamein il preventiv per 2023 sco vegnius 
presentaus dil cassier Emil Pally. Cordial engraziament ad el per la presentaziun. 
 
 

9. Fixar il pei da taglia pigl onn 2023 
La suprsatonza propona alla radunonza generala da mantener il pei da taglia sco 
tochen dacheu sin 15%. 
 
Ei vegn decidiu unanimamein da schar il pei da taglia sin 15%. 
 
 

10. Varia 
• Evelina Giger menziunescha ch’ei seigi fetg impurtont da collavurar en 

nossas pleivs vischinontas e coordinar las resursas. Mo aschia vegnin nus a 
saver porscher las messas ed organisar la pastoraziun igl avegnir. 

• Las messas dil tierz vegnan numnadas naven d’ussa messas dil trentavel. 
• La decisiun da far messas mo a Platta a caschunau malaveglia. La decisiun 

prida ei stada sulettamein ina decisiun tecnica entochen ch’ins sappi dapli en 
caussa. La suprastonza conceda che la communicaziun cun igl augsegner 
seigi stada munglusa. Las messas da sepultura han fatg senn da leger a 
Platta. 

• Ei vegn fatg la damonda d’alzar il tscheins d’affittaziun en nossas duas casas 
pervenda. Suenter la rispota ch’il stan dallas casas seigi buca il meglier vegn 
ei desistiu da persequitar quella idea. 

 
 

Val Medel, ils 1.4.23 
 
Gabriel Venzin-Marty   Emil Pally 

RAPPORT DA QUEN E GESTIUN 2023 

Preziadas parochianas 
Preziai parochians 

Sco usitau presenta la suprastonza il rapport da quen e gestiun digl onn vargau da 2023. 
Quel purschin nus en moda usitada a scret sin pupi ni a moda digitala sin nossa pagina 
da casa. Igl ei stau in onn intensiv cun bia lavur e cun bein enqual punct legreivel. La 
nova secretaria Petronella Meier ha entschiet siu engaschi cun anim e presta lavur 
grondiusa dond bein enqual impuls niev a nus. Igl ei lubiu a nus d’organisar las messas 
cun nos augsegners gidonters sur Alexi e sur Giusep, cun il pader dalla claustra e 
novissimamein cun nossa gruppa liturgica medelina e sur Mathew da Mustér. Nus 
engraziein grondamein. La suprastonza ha giu la finamira da migliurar la communicaziun. 
Aschia vein nus organisau ina sera communabla cun ils gidonters en pleiv.  

Il president dalla pleiv ha menziunau en quei liug avon in onn ch’ei seigi necessari 
d’anflar aunc auters mauns gidonters en pleiv. Quei ei gartegiau mo per part. Per la lavur 
en suprastonza encurin nus vinavon gidonters. Suenter la demissiun da nies ugau tecnic 
ha ei num d’encurir in successur ni ina successura ed ina entochen duas assessurAs. Al 
suprastont partent, Werner Venzin engraziein nus grondamein per siu engaschi. Cun il 
diember da mo dus suprastonts restonts fuss ei buca pli pusseivel da menar ina 
suprastonza conform allas statutas. Cun il bien agid dil Sogn Spert essan nus perschuadi 
d’anflar ina buna sligiaziun. 

 

Survetschs divins 

Ils survetschs divins digl onn 2023 ein vegni celebrai da sur Giusep, sur Alexi e da sur 
Mathew. Nus survegnin era bien sustegn dalla claustra. Aschia astgein nus beneventar 
regularmein in pader dalla claustra en nossa pleiv.   

Communablamein han ils augsegners tgirau bein nossa pleiv. In special engraziament 
admettein nus a sur Giusep che cusseglia nus cun bien maun. Nus engraziein grondamein. 

Nus schazegein fetg igl agid da nos augsegners gidonters romontschs, sur Giusep e sur 
Alexi. Las messas en nies lungatg mumma ein impurtontas per nossa pleiv. Malgrad che 
nos dus augsegners romontschs ein gia in temps pensiunai segidan els tenor forza. Vinavon 
vein nus saviu visitar enzaconts survetschs divins dil plaid dalla gruppa liturgica da 
Tujetsch. Nus engraziein ad els per quei engaschi. Nuotatonmeins ha ei num da mirar el 
futur e far patratgs co vinavon. Legreivlamein savein nus informar che la gruppa liturgica 
medelina ei gia seconstituida e ch’ella ha gia preparau survetschs divins. Igl eco dils 
presents ei staus fetg buns. Nus selegrein da vinavon saver porscher survetschs divins dil 
plaid il 2024. Quei ei in fatg empermettent per nossa pleiv. 

 

Pastoraziun 

Sper saver ir a messa ei era il contact culs parochians ella pleiv impurtonts, quei che nus 
numnein la pastoraziun. Ozildi ch’adina pli biars sesentan persuls eis ei prudent da visitar 
els, s’inscuntrar cun els e viver la communitad. Il camp dalla pastoraziun sto vegnir 
rinforzaus en nossa pleiv. 

 

Administraziun 

Nossa secretaria Petronella Meier-Spescha ei gia sevivida bein en nossa pleiv. Ella presta 
fetg buna lavur e segida cun in bien maun en nossa pleiv. La dunna ch’ei fetg versada en 
fatgs da pleiv, ella administrescha era las pleivs el contuorn da Breil, ei per nus in grond 
agid. Nus schazegiein siu spért aviert e seprofitein da bein enqual bien impuls. 

In grond pensum dalla secretaria ei da cumponer il plan liturgic risguardond igl engaschi 
dils augsegners, organista e dirigenta e gruppa liturgica. Ella scriva il plan da messas per 
mintgamai in miez onn. Quei munta per tut ils pertuccai da planisar ordavon e da fixar bein 
enquel termin ad uras. En vesta che nus collavurein ei quei indispensabel da planisar ad 
uras. Per facilitar la lavur drova ei cheu dapli disciplina dils pertuccai. Pia: planisar e fixar 
ad uras.  

 

Engaschis en nossa pleiv 

La suprastonza engrazia grondamein a tuts augsegners, tuts ufficials ed a tuts gidonters 
che s’engaschan en nossa pleiv. Communablamein eis ei reussiu d’organisar igl andament 
fundamental en nossa pleiv. 

Bugen beneventein nus ulterius gidonters ed ulteriuras gidontras en nossa pleiv. Nus 
duvrein sustegn ella lavur ella pastoraziun, ella communitad, en baselgia e davos las 
culissas. S’annunziei nunschenadamein. 

 

Nossa nova gruppa liturgica 

Sin la fin digl onn da gestiun ei nossa gruppa liturgica da Medel naschida e gia stada en 
acziun. Sur Giusep tgamuna tala, cusseglia ella e segida cun preparar ils survetschs dond 
cussegls e visond a bien material. Nus engraziein grondamein a Ciprian Giger, Alice 
Deragisch, Evelina Giger e sur Giusep per quei engaschi.  

 

Collavuraziun cun l’Uniun da dunnas, il chor baselgia Medel e la giuventetgna 

La pleiv da Medel posseda buca ina gruppa pastorala sco igl ei usit en autras pleivs pli 
grondas. Nuotatonmeins funcziuna nossa communitad en nossa val bein cun la lavur 
communabla da differents. Il Chor baselgia Medel embellescha las messas da fiasta ed 
auters survetschs divins, l’Uniun da dunnas segida en baselgia cun candeilas, sogn ieli, 
lavur en communitad e culs seniors. L’Uniun da giuventetgna embellescha las processiuns 
cun la parada. Cun igl agid dils tamburs da Breil Beat Pfister e Angelo Cavegn survegnan 
nossas fiastas ina biala tempra. La suprastonza engrazia a tuts.  

 

Rapport ugau 2023 

Im verflossenen Jahr gab vor allem die Kirche S. Martin in Platta etliche Arbeit. 
Turmseitig war die Abdichtung des Daches nicht mehr in Ordnung, so dass Regenwasser 
im Kirchenschiff eindrang. Um den Schaden zu beheben und ein effizientes Arbeiten zu 
erlauben, musste ein Gerüst montiert werden, welches auch der Sicherheit diente. 
Mit Beisein von Andreas Egger der Denkmalpflege Graubünden wurde das Dach von S. 
Martin genau untersucht. Den Balken der Dachkonstruktion wurden Proben der 
beschädigten Stellen entnommen. Eine Analyse im Labor hat bestätigt, das es sich um 
eine Mazeration, also um eine chemische Reaktion handelt. Die chemische Reaktion 
dringt immer tiefer ins Holz ein, so dass die Tragfähigkeit der Balken kontinuierlich 
nachlässt. Somit ist eine Sanierung des Daches unumgänglich, und zwar in einem 
Zeitraum von 5 bis spätestens in 10 Jahren. Im Frühjahr 2024 wird der ganze Ablauf der 
Sanierung mit der Denkmalpflege Graubünden festgelegt. Die Kirche S. Martin steht 
unter der kantonalen sowie eidgenössischen Denkmalpflege und somit dürfen keine 
baulichen Veränderungen ohne Zustimmung beider vorgenommen werden. Diese 
Vereinbarung wurde anlässlich der letzten Renovierung im Grundbuch festgelegt.    
Leider stand es mit meiner Gesundheit im Herbst nicht zum Besten, daher habe ich mich 
entschlossen das Amt des Ugaus der beiden Kirchen in der Val Medel zur Verfügung zu 
stellen.  

Das Amt hat mir viel Freude bereitet und ich konnte viele Freundschaften schliessen. Die 
interessanten Sitzungen im Vorstand der Kirchgemeinde brachten mir etwas 
Abwechslung im Alltag. Ich danke alle Vorstandsmitglieder für die kameradschaftliche 
Zusammenarbeit. Danken möchte ich auch unserer Sakristanin Alice und dem Sakristan 
Pauli für das immer angenehme Zusammenarbeiten. Die Arbeit welche die zwei machen 
kann man nicht genug würdigen. Mein Dank richtet sich nicht zuletzt auch an Sur Giusep 
und Sur Alexi für die interessanten Gespräche.  
	

Lavur da suprastonza 

La suprastonza dalla pleiv da Medel ha salvau igl onn 2023 nov sedutas. En quellas ha ella 
discurriu e decidiu dabia fatschentas che pertuccan l’administraziun da nossa pleiv. 
Medemamein ha il tema dalla pastoraziun fatschentau ella.  

Il president Gabriel Venzin-Marty alleghescha ils temas impurtonts cheusut en fuorma da 
gliesta: 

§ Igl ordinariat da Cuera ha numnau sur Mathew Kurian sco plevon administrativ en 
las pleivs da Mustér, Tujetsch e Medel. La pleiv da S.Gions ha declarau a nus che 
sur Mathew vegni mo a surprender minimalmein quella incarica fagend las lavurs 
administrativas che s’audien leutier. Quei savein nus pia buca cumparegliar cun la 
lavur che sur Alexi ha fatg da sias uras sco plevon administrativ dallas treis pleivs. 

§ La gruppa ch’ei vegnida installada a posta da studegiar co collavurar en nossas treis 
pleivs ei vegnida tgamunada da Flurina Cavegn. Las treis pleivs ein vegnidas 
involvadas commensuradamein ed igl ei vegniu elavurau ina pusseivladad da 
collavurar ch’entscheiva cun ina fasa sempla da s’organisar cullas messas e che 
finess en ina regiun pastorala cun ina collavuraziun stretga, igl engaschi d’in 
assistent pastoral ed ina collavuraziun liturgica e pastorala. Nus essan lundervi da 
s’organsiar ella fasa da coordinar las messas. Deplorablamein essan nus buca aunc 
vegni perina pertuccont l’indemnisaziun digl augsegner sur Mathew, aschia ch’igl ei 
incert co nus lein continuar. 

§ La suprastonza ei dil meini en concordanza culs acturs pertuccai da festivar 
Sontgilcrest mintgamai la gievgia sco usitau. Vinavon duein las perdanonzas vegnir 
festivadas els uclauns cun ina messa en caplutta. Allura curdass la messa a Curaglia 
ni Platta. 

§ Nus vein elegiu Petronella Meier sco secretaria da nossa pleiv. Ella ei fetg 
engaschada e cudischada culs fatgs dalla pleiv fagend il secretariat dallas pleivs da 
Breil e contuorn. Nus beneventein ella cordialmein en nossa pleiv. 

§ Sur Giusep ha saviu festivar siu siatontatschunavel natalezi. La suprastonza ha 
organisau in apero suenter messa. Il chor da Breil ed il chor mischedau Medel han 
embelliu la messa. Nus gratulein a sur Giusep ed engraziein grondamein per siu 
engaschi. 

§ Alla tscherca da novas resursas: La suprastonza secumpona da treis 
consuprastonts. Els vegnan assisti dalla revisura Susanna Venzin ed Alfons Venzin. 
La suprastonza engrazia ad els per quei sustegn. Nuotatonmeins ha ei num d’encurir 
agid e gudignar 1-2 assessurs. 

§ Engaschi da tamburs. Per dar empau tempra a nossas processiuns eis ei reussiu 
d’engaschar Beat Pfister e siu collega Angelo Cavegn. Nus engraziein ad els. 

§ La suprastonza ha rugalau il tema da parcar a Platta cun ina cunvegna cun Placi 
Venzin e Claudio Pally. Els lubeschan da parcar per liung dallas vias e sil plaz avon 
stalla. A caschun da messas cun grond pievel savein nus aschia porscher ina 

sligiaziun adattada. Persuenter survegn Placi Venzin la parcella sper baselgia e 
quella sper siu bein puril affittada. 

§ La suprastonza da pleiv da Medel ha seschau informar da Adrian Bergamin 
pertuccont co simplificar la lavur administrativa en pleiv e cullas fundaziuns 
differentas. El ei igl um dil fatg e ha experientscha cun las pleivs da Breil e contuorn 
che han gia realisau aschia in project. Nus vein decidiu da reorganisar 
administrativamein ils rendaquens da tuttas nossas fundaziuns. Tut vegn reuniu en 
in conto ed il cassier fa ils rendaquens da tuttas fundaziuns. La restructuraziun ei 
ina administrativa, las fundaziuns vegnan pia buca fusiunadas. 

§ La suprastonza ha organisau la surdada dils praus pervenda. Nus vein giu otg 
interessents. La parcella 1066c e 1083 ei surdada a Placi Venzin tenor il niev 
contract che regla il parcar e quellas duas parcellas. Constantin Venzin ha survegniu 
las parcellas da Peinzas essend sulet interessent. Ils suandonts ein vegni tratgs ord 
la capiala: Christoph Scalet (1066b) e Roman Jud (1066a). 

La lavur da suprastonza ei stada fetg emperneivla ed efficienta. In grond engraziament a 
tuts consuprastonts ed als revisurs da quen. 

 

Maridaglias, naschientschas e mortoris 

Survesta maridaglias 2023 
 
Deplorablamein vein nus astgau festiar neginas maridaglias quei onn da gestiun. 

 

Survesta dils Battens 2023 
 

Diember 
Prenum digl  
affon Num Liug 

Datum dil  
Batten Liug dil Batten 

1 Maurus Venzin 
 
7180 Mustér 29.05.2023 Platta/Acla 

2 
Schumellins 
Enea e Mauro Flepp 

 
7180 Mustér 18.06.2023 Curaglia/Biscuolm 

3 Nora Sofia Pally 
 
7184 Curaglia  16.07.2023 

Pali/ caplutta s. 
Giusep 

4 Mauro Baumann 
 
8833 Samstagern 07.10.2023 

Fuorns/ caplutta  
Nossadunna 

 

 

Mortoris: 

Il zenn grond ha el decuors digl onn vargau annunziau siat gadas la mort d’ina parochiana 
ni d’in parochian. Els ruaussien en pasch! 

Survesta dils mortoris 2023 
 

  Prenum Num Datum da naschientscha Datum da mort 
1 Franz Bearth-Venzin 22.08.1941 26.02.2023 
2 Monica Bundi-Lutz 15.09.1942 04.03.2023 

3 Yvonne Bundi-Theiler 22.04.1929 13.03.2023 
4 Vinzens Giger-Spadin 25.10.1942 20.04.2023 

5 Maria Pally-Bundi 27.03.1931 04.06.2023 

6 
Helena 
(Leni) Giger-Bearth 08.10.1933 22.06.2023 

7 
(Rosa) 
Antonia Pally 21.07.1927 08.07.2023 

 
 
Nossas ministrantas e ministrants 2023 

 
Livia Venzin, Sarina Venzin, Michael Sacha e David Sacha ein stai nos ministrants. 
 
Ils 21 da zercladur ein nos dus ministrants stai sin viadi cun ils ministrants da Mustér a 
Monte Tamaro el cantun Tessin. David e Michael han saviu guder la cumiononza cun ils 
minis da Mustér. Ils 21 d'october han nos dus ministrants priu part alla fiasta da 
ministrants che ha giu liug a Cuera. La fiasta ei vegnida organisada dalla baselgia 
catolica, Grischun. David e Michael ein parti cul tren naven dalla staziun da Mustér e 
suenter l'arrivada a Cuera ein els viandai alla cuort digl uestgiu da Cuera. Suenter in 
beinvegni han els saviu prender part da divers giugs ch'ein vegni organisai dalla JuBla da 
Cuera. Era eis ei stau pusseivel da far ina viseta ella catederala e suenter in gentar han 
els priu part agl exercezi da cant per cantar communablamein cun tut ils ministrats 
d'autras pleivs dil Grischun al survetsch divin, il qual ei vegnius celebraus digl uestg 
Maria Joseph Bonnemain. 
 
A tuts ministrants in cordial engraziament per survir avon igl altar da Diu. 

 
 

Engraziament 

La pleiv funcziuna bein perquei che la lavur schai sin biaras schuialas. Differents gidonters 
e differents gidontras segidan ella pastoraziun, ella messa, en suprastonza, els sanctuaris 
e cun porscher nos survetschs dalla baselgia. Ei drova tuts. La suprastonza da pleiv 
admetta in grond Dieus paghi als augsegners, als ufficials e tuts che segidas en ina moda 
ni l’autra. 

 

 

 

 

 

PLEIV DA MEDEL/LUCMAGN 

La suprastonza 

LAS AUTORITADS DALLA PLEIV MEDEL/LUCMAGN 2023 

 

Suprastonza da pleiv 2023 

President:        Gabriel Venzin-Marty, Curaglia 

Actuar e secretari: Patric Gienal, Curaglia tochen fin fevrer 
2023 

Petronella Meier, Andiast, naven dils 
01.04.2023 

Cassier:      Emil Pally, Curaglia 

Ugau baselgia tecnic S.Clau, S. Martin  Werner Venzin, Curaglia 
Ugau baselgia administratur S.Clau, S. Martin: abdicau sin la radunonza dils  

30.03.2023, Claudio Pally, Platta 

Revisurs da quen:     Alfons Venzin, Curaglia 
       Susanna Venzin, Curaglia 

 

Ugaus ed ugadessas dallas capluttas 2023 

 

Caplutta S.Brida, Biscuolm:      Placi Flepp, Curaglia 

Caplutta S.Giusep, Pali:     Susanna Venzin, Curaglia 

Caplut S.Carli Boromeus, Darein:     Gitta Pally, Curaglia 

Caplutta S.Roc, Pardé:     Ciprian Giger, Pardé 

Caplutta S.Gion Battesta, s. Gions:    Arnold Flepp, Curaglia 

Caplutta S.Pieder e s. Paul, Soliva:     Claudia Pally, Platta 

Caplutta S.Bistgaun, Mutschnengia:   Toni Venzin, Mutschnengia 

Caplutta da Nossadunna, Fuorns:     Corina Venzin e Rico Bearth, 
       Fuorns (ugaus tecnics) 
       Claudio Pally (ugau administrativ) 

Caplutta S.Giachen, Acla:      Martin Bearth, Fuorns 

Statua S.Paul, Fravia:     Claudio Pally, Platta 

 

Calusters, catecheta, organists 

Calusters Platta e Curaglia:    Alice e Pauli Deragisch, Curaglia 

Calustra Fuorns:     Venzin Corina e Rico Bearth, Fuorns  

Calustra Pardé:     Paulina Giger, Pardé 

Caluster Mutschnengia:    Alice e Pauli Deragisch, Curaglia  

Organista/organists:     Evelina Giger, Curaglia 
       Claudio Simonet, Curaglia 

 

Gruppa liturgica Medel cun gidonters e gidontras 

Gruppa liturgica Medel:    sur Giusep Venzin, Mustér 

Alice Deragisch, Curaglia 
 Evelina Giger, Curaglia 
 Ciprian Giger, Curaglia 

 

Lecturas:      Alice Deragisch, Curaglia 
       Gabriel Venzin-Marty, Curaglia 
       Carla Giger, Pardé 
       Ciprian Giger, Pardé 

Rusari da morts:     Natalia Giger, Pardé 
       Paulina Giger, Pardé 
       Placi Venzin, Curaglia 

Porta cafanun:     Duri Lutz, Pardé 

 

Augsegners gidonters: 

- Sur Giusep Venzin, Pardé 

- Sur Alexi Manetsch, Mustér 

- Sur Mathew Kurian, Mustér 

- Paders dalla Claustra, Mustér 

 

 

_____________________________________________________________________ 

 
 
 

 
 
  

Bilanza dils 31-12-2023 dallas baselgias e capluttas dalla pleiv 

Entradas Expensas 31-12-2023 31-12-2022

Caplutta s. Brida, Biscuolm 506.65               210.95               18'765.65         18'469.95         

Caplutta s. Giusep, Pali 1'496.48            276.70               33'551.13         32'331.35         

Caplut s. Carli Boromeus, Darein 31.43                  0 2'641.68            2'609.60            

Caplutta s. Roc, Pardé 9'647.12            910.00               15'005.47         6'268.35            

Caplutta s. Gion Battesta, s. Gions 134.89               151.00               33'970.95         33'987.06         

Caplutta s. Pieder e s. Paul, Sliva 305.50               431.05               8'915.08            9'040.63            

Caplutta s. Bistgaun, Mutschnengia 578.30               1'799.75            37'990.45         39'211.90         

Caplutta da Nossadunna, Fuorns 0 418.80               5'431.06            5'849.86            

Caplutta s. Giachen, Acla 444.26               239.35               46'374.59         46'169.68         

Statua s. Paul, Fravia 2.74                     0 628.55               625.81               

Curaglia, 29.02.2024/ep sv

Stan dalla facultad

Quen 2023 

Pleiv catolica  Medel/Lucmagn 
                             7184 Curaglia 
   
  
 
 
 
La pleiv da Medel enquera 
 
 
 

duAs assessurAs 
sin la radunonza generala dalla pleiv  

dils 13 d’avrel 2024 
 
 
 

per segidar en suprastonza che consista ussa da treis consuprastonts. 
Aschia fuss ei pusseivel da reparter la lavur e la responsabladad sin dapli  
schuialas. La lavur ei interessanta e multifara. Aschia ha ei num 
d’organisar igl andament en pleiv e da tgirar il contact cun ils parochians. 
 
Sche nus vein plidentau Vies interess lu s’annunziei tier Gabriel Venzin-Marty,  
079 640 30 96 ni venzin.marty@me.com ni al secretariat pleiv.medel@gmail.com. 
 
 
 
 
 
 
Gabriel Venzin-Marty  Emil Pally 

  
 
 

 
 
  

mailto:venzin.marty@me.com
mailto:pleiv.medel@gmail.com

